
viShNorapAmArjanastotram

ಶ್ರೀವಿಷ್ಣೋರಪಾಮಾರ್ಜನಸ್ತೋತ್ರಂ

ಶ್ರೀವಾಸುದೇವಾಯ ನಮಃ .
ದಾಲ್ಭ್ಯ ಉವಾಚ .

ಭಗವನ್ಪ್ರಾಣಿನಃ ಸರ್ವೇ ವಿಷರೋಗಾದ್ಯುಪದ್ರವೈಃ .
ದುಷ್ಟಗ್ರಹೋಪಘಾತೈಶ್ಚ ಸರ್ವಕಾಲಮುಪದ್ರುತಾಃ .. 1..
ಆಭಿಚಾರಿಕಕೃತ್ಯಾಭಿಃ ಸ್ಪರ್ಶರೋಗೈಶ್ಚ ದಾರುಣೈಃ .
ಸದಾ ಸಂಪೀಡ್ಯಮಾನಾಸ್ತೇ ತಿಷ್ಠಂತಿ ಮುನಿಸತ್ತಮ .. 2..

ಯೇನ ಕರ್ಮವಿಪಾಕೇನ ಗ್ರಹರೋಗಾದ್ಯುಪದ್ರವಾಃ .
ನ ಭವಂತಿ ನೃಣಾಂ ತನ್ಮೇ ಯಥಾವದ್ವಕ್ತುಮರ್ಹಸಿ .. 3..

ಪುಲಸ್ತ್ಯ ಉವಾಚ .

ಜನಾರ್ದನಂ ಭೂತಪತಿಂ ಜಗದ್ಗುರುಂ ಸ್ಮರನ್ಮನುಷ್ಯಃ ಸತತಂ ಮಹಾಮುನೇ .

ದುಷ್ಟಾನ್ಯಶೇಷಾಣ್ಯಪಹಂತಿ ಸದ್ಯೋ ನಿಃಶೇಷಕಾರ್ಯಾಣಿ ಚ ಸಾಧು ಸಾಧಯೇತ್
.. 4..

ವ್ರತೋಪವಾಸೈರ್ಯೈರ್ವಿಷ್ಣುರ್ನಾನ್ಯಜನ್ಮನಿ ತೋಷಿತಃ .
ತೇ ನರಾ ಮುನಿಶಾರ್ದೂಲ ಗ್ರಹರೋಗಾದಿಭಾಗಿನಃ .. 5..
ಯೈರ್ನ ತತ್ಪ್ರವಣಂ ಚಿತ್ತಂ ಸರ್ವದೈವ ನರೈಃ ಕೃತಂ .

ವಿಷಗ್ರಹಜ್ವರಾಣಾಂ ತೇ ಮನುಷ್ಯಾ ದಾಲ್ಭ್ಯ ಭಾಗಿನಃ .. 6..
ಆರೋಗ್ಯಂ ಪರಮಾಮೃದ್ಧಿಂ ಮನಸಾಯದ್ಯದಿಚ್ಛತಿ .

ತತ್ತದಾಪ್ನೋತ್ಯಸಂದಿಗ್ಧಂ ಪರತ್ರಾಚ್ಯುತತೋಷಕೃತ್ .. 7..

ನಾಧೀನ್ಪ್ರಾಪ್ನೋತಿ ನ ವ್ಯಾಧೀನ್ನ ವಿಷಗ್ರಹಬಂಧನಂ .

ಕೃತ್ಯಾಸ್ಪರ್ಶಭಯಂ ವಾಽಪಿ ತೋಷಿತೇ ಮಧುಸೂದನೇ .. 8..

ಸರ್ವದುಷ್ಟಶಮಸ್ತಸ್ಯ ಸೌಮ್ಯಾಸ್ತಸ್ಯ ಸದಾ ಗ್ರಹಾಃ .
ದೇವಾನಾಮಪ್ಯಧೃಷ್ಯೋಽಸೌ ತುಷ್ಟೋ ಯಸ್ಯ ಜನಾರ್ದನಃ .. 9..
ಯಃ ಸಮಃ ಸರ್ವಭೂತೇಷು ಯಥಾಽಽತ್ಮನಿ ತಥಾ ಪರೇ .

ಉಪವಾಸಾದಿನಾ ಯೇನ ತೋಷಿತೋ ಮಧುಸೂದನಃ .. 10..
ತೋಷಿತೇ ತತ್ರ ಜಾಯಂತೇ ನರಾಃ ಪೂರ್ಣಮನೋರಥಾಃ .
ಅರೋಗಾಃ ಸುಖಿನೋ ಭೋಗಾನ್ ಭೋಕ್ತಾರೋ ಮುನಿಸತ್ತಮ .. 11..

ನ ತೇಷಾಂ ಶತ್ರವೋ ನೈವ ಸ್ಪರ್ಶರೋಗಾಭಿಚಾರಿಕಂ .

ಗ್ರಹರೋಗಾದಿಕಂ ವಾಽಪಿ ಪಾಪಕಾರ್ಯಂ ನ ಜಾಯತೇ .. 12..

ಅವ್ಯಾಹತಾನಿ ಕೃಷ್ಣಸ್ಯ ಚಕ್ರಾದೀನ್ಯಾಯುಧಾನಿ ತು .

ರಕ್ಷಂತಿ ಸಕಲಾಪದ್ಭ್ಯೋ ಯೇನ ವಿಷ್ಣುರುಪಾಸಿತಃ .. 13..
ದಾಲ್ಭ್ಯ ಉವಾಚ .

ಅನಾರಾಧಿತಗೋವಿಂದಾ ಯೇ ನರಾ ದುಃಖಭಾಗಿನಃ .
ತೇಷಾಂ ದುಃಖಾಭಿಭೂತಾನಾಂ ಯತ್ಕರ್ತವ್ಯಂ ದಯಾಲುಭಿಃ .. 14..
ಪಶ್ಯದ್ಭಿಃ ಸರ್ವಭೂತಸ್ಥಂ ವಾಸುದೇವಂ ಮಹಾಮುನೇ .

ಸಮದೃಷ್ಟ್ಯಾ ಹೃಷೀಕೇಶಂ ತನ್ಮಮ ಬ್ರೂಹ್ಯಶೇಷತಃ .. 15..
ಪುಲಸ್ತ್ಯ ಉವಾಚ .

ತದ್ವಕ್ಷ್ಯಾಮಿಮುನಿಶ್ರೇಷ್ಟ ಸಮಾಹಿತಮನಾಃ ಶೃಣು .

ರೋಗದೋಷಹರಂ ನೄಣಾಂ ಗುರುಪಾಪಪ್ರಣಾಶನಂ .. 16..

ಸೌವರ್ಣಂ ರಾಜತಂ ತಾಮ್ರಂ ಮೃಣ್ಮಯಂ ವಾ ನವಂ ದೃಢಂ .

ಅವ್ರಣಂ ಕಲಶಂ ಶುದ್ಧಂ ಸ್ಥಾಪಯೇತ್ತಂದುಲೋಪರಿ .. 17..

ತತ್ರೋದಕಂ ಸಮಾನೀಯ ಶುದ್ಧಂ ನಿರ್ಮಲಮೇವ ಚ .

ಶತಮೇಕಂ ಕುಶಾನ್ ಸಾಗ್ರಾನ್ಸ್ಥಾಪಯೇತ್ಕಲಶೋಪರಿ .. 18..

ಪೂಜಯೇತ್ತತ್ರ ಕಲಶಮುಪಚಾರೈಃ ಸಮಂತ್ರಕೈಃ .
ವಿರಿಂಚಿನಾ ಸಹೋತ್ಪನ್ನ ಪರಮೇಷ್ಠೀನಿಸರ್ಗಜ .. 19..

ನುದ ಸರ್ವಾಣಿ ಪಾಪಾನಿ ದರ್ಭ ಸ್ವಸ್ತಿಕರೋ ಭವ .

(ಅಥ ಪುಲಸ್ತ್ಯಪ್ರೋಕ್ತಂ ಅಪಾಮಾರ್ಜನಕವಚಂ .

ಪುಅಲಸ್ತ್ಯ ಉವಾಚ-)

ಕುಶಮೂಲೇ ಸ್ಥಿತೋ ಬ್ರಹ್ಮಾ ಕುಶಮಧ್ಯೇ ಜನಾರ್ದನಃ .. 20..
ಕುಶಾಗ್ರೇ ಶಂಕರಂ ವಿದ್ಯಾತ್ತ್ರಯೋ ದೇವಾಃ ಕುಶೇ ಸ್ಥಿತಾಃ .
ಗೃಹೀತ್ವೈತಾನ್ಸಮೂಲಾಗ್ರಾನ್ ಕುಶಾನ್ಶುದ್ಧಾನುಸ್ಪೃಶೇತ್ .. 21..

ಮಾರ್ಜಯೇತ್ಸರ್ವಗಾತ್ರಾಣಿ ಕುಶಾಗ್ರೈರ್ದಾಲ್ಭ್ಯ ಶಾಂತಿಕೃತ್ .

ಶರೀರೇ ಯಸ್ಯ ತಿಷ್ಠಂತಿ ಕುಶೋತ್ಥಾ ಜಲಬಿಂದವಃ .
ನಶ್ಯಂತಿ ತಸ್ಯ ಪಾಪಾನಿ ಗರುಡೇನೇವ ಪನ್ನಗಾಃ .. 22..
ವಿಷ್ಣುಭಕ್ತೋ ವಿಶೇಷೇಣ ಶುಚಿಸ್ತದ್ಗತಮಾನಸಃ .
ರೋಗಗ್ರಹವಿಷಾರ್ತಾನಾಂ ಕುರ್ಯಾಚ್ಛಾಂತಿಮಿಮಾಂ ಶುಭಾಂ .. 23..

ವಾರಾಹಂ ನಾರಸಿಂಹಂ ಚ ವಾಮನಂ ವಿಷ್ಣುಮೇವ ಚ .

ಧ್ಯಾತ್ವಾ ಸಮಾಹಿತೋ ಭೂತ್ವಾ ದಿಕ್ಷು ನಾಮಾನಿ ವಿನ್ಯಸೇತ್ .. 24..

ನಾರಸಿಂಹಂ ಸಮಭ್ಯರ್ಚ್ಯ ಶುಚೌ ದೇಶೇ ಕುಶಾಸನೇ .

ಮಂತ್ರೈರೇತೈರ್ಯಥಾಲಿಂಗಂ ಕುರ್ಯಾದ್ದಿಗ್ಬಂಧಮಾದಿತಃ .. 25..
ಪೂರ್ವೇ ನಾರಾಯಣಃ ಪಾತು ವಾರಿಜಾಕ್ಷಸ್ತು ದಕ್ಷಿಣೇ .

ಪ್ರದ್ಯುಮ್ನಃ ಪಶ್ಚಿಮೇ ಪಾತು ವಾಮದೇವಸ್ತಥೋತ್ತರೇ .. 26..

ಈಶಾನ್ಯಾಂ ವಾಮನಃ ಪಾತು ಹ್ಯಾಗ್ನೇಯ್ಯಾಂ ತು ಜನಾರ್ದನಃ .
ನೈರೃತ್ಯಾಂ ಪದ್ಮನಾಭಸ್ತು ವಾಯವ್ಯಾಂ ಮಧುಸೂದನಃ .. 27..
ಊರ್ಧ್ವಂ ಗೋವರ್ಧನಧರೋ ಹ್ಮಧರಾಯಾಂ ತ್ರಿವಿಕ್ರಮಃ .
ಏತಾಭ್ಯೋ ದಶದಿಗ್ಭ್ಯಸ್ತು ಸರ್ವತಃ ಪಾತು ಕೇಶವಃ .. 28..
ಜಲೇ ರಕ್ಷತು ವಾರಾಹಃ ಸ್ಥಲೇ ರಕ್ಷತು ವಾಮನಃ .
ಅಟವ್ಯಾಂ ನಾರಸಿಂಹಶ್ಚ ಸರ್ವತಃ ಪಾತು ಕೇಶವಃ .. 29..
ಏವಂ ಕೃತ್ವಾ ತು ದಿಗ್ಬಂಧಂ ವಿಷ್ಣುಂ ಸರ್ವತ್ರ ಸಂಸ್ಮರೇತ್ .

ಆತ್ಮನಶ್ಚ ಪರಸ್ಯಾಪಿ ವಿಧಿರೇಷ ಉದಾಹೃತಃ .. 30..
ಅವ್ಯಗ್ರಚಿತ್ತಃ ಕುರ್ವೀತ ನ್ಯಾಸಕರ್ಮಯಥಾವಿಧಿ .

ಏತತ್ಸಮಸ್ತಂ ವಿನ್ಯಸ್ಯ ಪಶ್ಚಾನ್ಮಂತ್ರಂ ಪ್ರಯೋಜಯೇತ್ .. 31..

ಕರನ್ಯಾಸಂ ಪುರಾ ಕೃತ್ವಾ ತತೋಽಙ್ಗನ್ಯಾಸಮಾರಭೇತ್ .

ಅಂಗುಷ್ಠಾಗ್ರೇ ತು ಗೋವಿಂದಂ ತರ್ಜನ್ಯಾಂ ತು ಮಹೀಧರಂ .. 32..

ಮಧ್ಯಮಾಯಾಂ ಹೃಷೀಕೇಶಮನಾಮಿಕ್ಯಾಂ ತ್ರಿವಿಕ್ರಮಂ .

ಕನಿಷ್ಠಿಕ್ಯಾಂ ನ್ಯಸೇದ್ವಿಷ್ಣುಂ ಕರಮಧ್ಯೇ ತು ಮಾಧವಂ .. 33..

ಹೃನ್ಮಧ್ಯೇ ಚಿಂತಯೇದ್ದೇವಂ ಪರಮಾತ್ಮಾನಮೀಶ್ವರಂ .

ನೃಸಿಂಹಂ ಮಣಿಬಂಧೇ ಚ ಕರಪೃಷ್ಠೇ ಜನಾರ್ದನಂ .. 34..

ಕೃತೇ ಚ ವೈಷ್ಣವೇ ನ್ಯಾಸೇ ಸರ್ವಪಾಪೈಃ ಪ್ರಮುಚ್ಯತೇ .

ಏವಂ ಕೃತ್ವಾ ಕರನ್ಯಾಸಂ ಸರ್ವಂ ತಸ್ಯಾಕ್ಷಯಂ ಭವೇತ್ .

ಏವಂ ನ್ಯಾಸಂ ಕರೇ ಕೃತ್ವಾ ಪಶ್ಚಾದಂಗೇಷು ವಿನ್ಯಸೇತ್ .. 35..

ಶಿಖಾಯಾಂ ಕೇಶವಂ ನ್ಯಸ್ಯ ಮೂರ್ಧ್ನಿ ನಾರಾಯಣಂ ನ್ಯಸೇತ್ .

ಮಾಲಾಧರಂ ಲಲಾಟೇ ಚ ಗೋವಿಂದಂ ತು ಭ್ರುವೋರ್ನ್ಯಸೇತ್ .. 36..

ಚಕ್ಷುರ್ಮಧ್ಯೇ ನ್ಯಸೇದ್ವಿಷ್ಣುಂ ಶ್ರೋತ್ರಯೋರ್ಮಧುಸೂದನಂ .

ತ್ರಿವಿಕ್ರಮಂ ಕಪೋಲೇ ತು ವಾಮನಂ ಕರ್ಣಮೂಲಯೋಃ .. 37..
ನಾಸಾರಂಧ್ರದ್ವಯೇ ಚೈವ ಶ್ರೀಧರಂ ಕಲ್ಪಯೇದ್ಬುಧಃ .
ಉತ್ತರೋಷ್ಠೇ ಹೃಷೀಕೇಶಂ ಪದ್ಮನಾಭಂ ತಥಾಧರೇ .. 38..

ದಾಮೋದರಂ ದಂತಪಂಕ್ತೌ ವಾರಾಹಂ ಚಿಬುಕೇ ತಥಾ .

ಜಿಹ್ವಾಯಾಂ ವಾಸುದೇವಂ ಚ ತಾಲೌ ಚ ಗರುಡಧ್ವಜಂ .. 39..

ವೈಕುಂಠಂ ಕಂಠದೇಶೇ ಚ ಅನಂತಂ ನಾಸಿಕೋಪರಿ .

ದಕ್ಷಿಣೇ ಚ ಭುಜೇ ವಿಪ್ರ ವಿನ್ಯಸೇತ್ಪುರುಷೋತ್ತಮಂ .. 40..

ವಾಮೇ ಭುಜೇ ಮಹಾಭಾಗಂ ರಾಘವಂ ಹೃದಿ ವಿನ್ಯಸೇತ್ .

ಕುಕ್ಷ್ಯೋಃ ಪೃಥ್ವೀಧರಂ ಚೈವ ಪಾರ್ಶ್ವಯೋರಮಿತೌಜಸಂ .. 41..

ಸ್ತನಯೋಃ ಪೀತವಸನಂ ಹರಿಂ ನಾಭ್ಯಾಂ ತು ವಿನ್ಯಸೇತ್ .

ಕರೇ ತು ದಕ್ಷಿಣೇ ವಿಪ್ರ ತತಃ ಸಂಕರ್ಷಣಂ ನ್ಯಸೇತ್ .. 42..

ವಾಮೇ ರಿಪುಹರಂ ವಿದ್ಯಾತ್ಕಟಿಮಧ್ಯೇಽಪರಾಜಿತಂ .

ಪೃಷ್ಠೇ ಕ್ಷಿತಿಧರಂ ವಿದ್ಯಾದಚ್ಯುತಂ ಸ್ಕಂಧಯೋರ್ದ್ವಯೋಃ .. 43..
ವಕ್ಷಃಸ್ಥಲೇ ಮಾಧವಂ ಚ ಕಕ್ಷಯೋರ್ಯೋಗಶಾಯಿನಂ .

ವಾಮಕುಕ್ಷೇ ಮಾಧವಂ ಚ ದಕ್ಷಿಣೇ ಜಲಶಾಯಿನಂ .. 44..

ಯೋಗೀಶಂ ದಕ್ಷಿಣೇ ಪಾರ್ಶ್ವೇ ವಾಮಪಾರ್ಶ್ವೇ ಶ್ರಿಯಃಪತಿಂ .

ಅಂತ್ರೇಷು ವಾಸುದೇವಂ ಚ ಗುದಮಧ್ಯೇಽವ್ಯಯಂ ನ್ಯಸೇತ್ .. 45..

ಸ್ವಯಂಭುವಂ ಮೇಢ್ರಮಧ್ಯೇಊರ್ವೋಶ್ಚೈವ ಗದಾಧರಂ .

ಜಾನುಮಧ್ಯೇ ಚಕ್ರಧರಂ ಜಂಘಯೋರಚ್ಯುತಂ ನ್ಯಸೇತ್ .. 46..

ಸ್ಥಾವರಂ ಜಂಗಮಂ ಚೈವ ಕೃತ್ರಿಮಂ ಚಾಪಿಯದ್ವಿಷಂ .

ಲೂತಾದಿಪ್ರಭವಂ ಚೈವ ವಿಷಮತ್ಯಂತದುಃಖದಂ .

ಸರ್ವದುಷ್ಟಪ್ರಶಮನಂ ಕುರು ದೇವವರಾಚ್ಯುತ .

ತೀಕ್ಷ್ಣಧಾರ ಮಹಾವೇಗ ಸೂರ್ಯಕೋಟಿಸಮಪ್ರಭ .

ತ್ರೈಲೋಕ್ಯರಕ್ಷಾಕರ್ತಸ್ತ್ವಂ ದಾನವಾನ್ವಯಮರ್ದನ .. 136..

ಜ್ವಲಲ್ಪಾವಕಸಂಕಾಶ ಛಿಂಧಿ ಛಿಂಧ್ಯಾಶು ವೇದನಾಂ .

ಛಿಂಧಿ ವಾತಂ ಚ ಲೂತಾಂಶ್ಚ ಛಿಂಧಿ ರೋಗಂ ಮಹದ್ವಿಷಂ .. 137..

ಛಿಂಧಿ ಛಿಂಧಿ ಮಹಾವ್ಯಾಧೀನ್ ಛಿಂಧಿ ಛಿಂಧಿ ಮಹಾಗ್ರಹಾನ್ .

ರುಜಂ ದಾಹಂ ಚ ಶೂಲಂ ಚ ನಿಮಿಷಜಾಲಗರ್ದಭೌ .. 138..

ಸುಧನ್ವಾಖಂಡಪರಶುರ್ದಾರುಣೋ ದ್ರವಿಣಪ್ರದಃ .

